
 

Briavan von Vorsitzar von 27 bimmat 2022 

 

Briaf nummar 
 

Ma redet vo: ’Z izta khent auzgemacht 

6 Ånemmen di kriterie un bia zo tüana zuarzogeba di 

schèk vor di schual un di hilfan vor di viazan nå in art. 

72 von Provintziàl Gesetz von 7 snitt 2006, n. 5 - 

schuadjar 2022/2023. 

1) Åzonemma vor allz daz sèll boda khint khött in vorbort, in båndo boda 

innhaltet di kritèrie, bia zo tüana un in skem innzogeba in vorsch zo 

haba in schèk vor di studjént nå in artìkl 72, kòmma 1, puachstabe e) 

von provintziàl Gesetz afte schualn von 7 snitt 2006, n. 5 - anno 

schualdjar 2022/2023 – gezoaget in di khlupp A), boda iz gåntzan toal 

vo disan provedimént; 

 

2) Åzonemma in båndo boda innhaltet di kritèrie, bia zo tüana un in skèm 

innzogeba in vorsch zo haba di hilfe vor di viazan nå in artìkl  72, 

kòmma 1, puachstabe g) von provintziàl Gesetz afte schualn von 7 

snitt 2006, n. 5 - schualdjar 2022/2023 – gezoaget in di khlupp B), 

boda iz in gåntzan toal vo disan provedimént;  

 

3) Åzonemma in briaf boda innhaltet di sachandarn boda mang bèksln 

balma geat z’schètza bia ’z soinda gelekk di famildje boda håm inngètt 

in vorsch zohaba dise hilfan boda soin inngeschribet in di rècht zo 

maga studjàrn, Khlupp C) boda iz in gåntzan toal vo disan 

provedimént; 

 



4) Åzonemma in mustar vor in vorsch boma mocht inngem zo haba di 

schèk vor di studjènt nå in artìkl 72 von provintziàl Gesetz 7 snitt 2006 

n. 5, khlupp D) in gåntzan toal vo disan provedimét un in mustar 

innzogeba in vorsch zo haba di hilvan vor di viazan nå in artìkl 72, 

kòmma 1, puachstabe g), von provintziàl Gesetz 07.08.2006 n. 5, 

khlupp  E) in gåntzan toal vo disan provedimént; 

 

5) Zo lazza az saibe di sekreteria åzonemma in provisorege roatordnung 

un in sèll definitìf von sèlln boda håm rècht zo haba dise schütz, 

darzuar vor zèrte zo giana z’sega bida daz sèll boda iz khent inngètt 

azpe vonsetz un schual saibe djüst un bar un darzuar untarleng ’z gèlt 

boda iz mångl innschraibantez afte roatom vo haür un dena auzzaln in 

famildje von schüalar bazta zuarsteat vorz schualdjar 2022-2023; 

 

6) Zo khöda ke zo vorstian vo biavl ’z mochta soin dar schèk mochtma 

an earstn seng biavl ’z khinta gezert in allz lazzante hintar az berat 

untar di 50,00 € un schètzante ke daz mearaste boma magat zuargem 

iz vo euro 3.500,00, khödante ke azta ’z gèlt untargelekk vor ditza 

berat nèt genumma vor alle di vorsch boda bartn khemmen innnètt, 

bazta khint zuargètt in studjént bart khemmen proportzianalmént 

gemindart sin azma bart mang ånemmen alle di vorsch inngètt, herta 

khödante ke azma nèt hebat zo haba gèlt bartnda nèt khemmen gètt di 

schütz; 

 

 


